
 
 

VENDIM 

 

Data e miratimit: 21dhjetor 2011 

 

Lënda nr. 165/09 

 

Vuksan BULLATOVIQ 

 

kundër 

 

UNMIK-ut  

 

 

Paneli Këshillëdhënës për të Drejtat e Njeriut, më 21dhjetor 2011, 

me pjesëmarrjen e këtyre anëtarëve: 

 

Z  Marek NOWICKI, kryesues 

Z.Paul LEMMENS 

Znj. Christine CHINKIN 

 

Të ndihmuar nga 

Z. Andrey ANTONOV, zyrtar ekzekutiv 

 

Pasi mori parasysh ankesën e lartpërmendur, e parashtruar në pajtim me nenin 1.2 të 

Rregullores së UNMIK-ut nr. 2006/12, të datës 23 mars 2006, mbi themelimin e Panelit 

Këshillëdhënës për të Drejtat e Njeriut, 

 

Pas shqyrtimit të vëmendshëm, duke përfshirë edhe shqyrtimin përmes mjeteve elektronike, 

në pajtim me rregullën 13 § 2 të Rregullores së punës, vendosi si në vijim: 

 

I. PROCEDURAT PARA PANELIT 

 

1. Ankesa është paraqitur më 1 prill 2009 dhe është regjistruar më 30 prill 2009.  

 

2. Më 23 dhjetor 2009, Paneli kërkoi informata shtesë nga ankuesi. Megjithatë, nuk është 

pranuar asnjë përgjigje.   

 

3. Më 12 maj 2010, Paneli ia ripërsëriti kërkesën ankuesit, për informata shtesë. Ankuesi 

është përgjigjur më 12 prill 2011.  

 

4. Më 30 maj 2011 Paneli e njoftoi për lëndën Përfaqësuesin Special të Sekretarit të 

Përgjithshëm (PSSP), në lidhje me dhënien e komenteve të UNMIK-ut mbi 

pranueshmërinë e rastit. 

 

5. Më 31 gusht 2011, UNMIK-u dha përgjigjen e vet.  

II. FAKTET 

 

6. Ankuesi deklaron që vëllai i tij, z. Vlladislav Bullatoviq, ishte rekrut i Armatës Jugosllave 

me bazë në Pejë.  

 

7. Ankuesi deklaron që më 6 qershor 1999, z. Vlladislav Bullatoviqishte plagosur gjatë një 

sulmi ushtarak të kryer nga NATO-ja dhe Ushtria Çlirimtare e Kosovës në zonën e 

Koshares. Sipas ankuesit, vëllai i tij vdiq më 14 qershor 1999, derisa po transportohej për 

në Akademinë Mjekësore Ushtarake në Beograd. Trupi i z. Vlladislav Bullatoviq i ishte 

dorëzuar më vonë familjes së tij dhe ishte varrosur në Pançevë, Serbi.  

 

8. Nuk është dhënë asnjë deklaratë nga ankuesi që vrasja e z. Vlladislav Bullatoviq i ishte 

raportuar Policisë së UNMIK-ut apo autoriteteve tjera të UNMIK-ut.  

 

9. Më 9 dhjetor 2008, përgjegjësia e UNMIK-ut në lidhje me policinë dhe drejtësinë në 

Kosovë përfundoi me Misionin e Bashkimit Evropian për Sundim të Ligjit në Kosovë 

(EULEX), i cili mori kontrollin e plotë operacional në fushën e sundimit të ligjit, pasi që 

kryetari i Këshillit të Sigurimit të Kombeve të Bashkuara, më 26 nëntor 2008 

(S/PRST/2008/44), nxori Deklaratën që mirëpriste angazhimin e vazhdueshëm të 

Bashkimit Evropian në Kosovë. Në periudhën 9 dhjetor 2008 deri më 30 mars 2009, të 

gjitha dosjet me lëndë penale të mbajtura nga DD i UNMIK-ut dhe Policia e UNMIK-ut, 

iu dorëzuan EULEX-it.  

 

III. ANKESA 

 

10. Ankuesi ankohet rreth dështimit të pretenduar të UNMIK-ut që të hetojë si duhet vrasjen e 

vëllait të tij. Ai gjithashtu ankohet rreth vuajtjes mentale dhe dhimbjes së pretenduar që 

atij i janë shkaktuar nga kjo situatë.  

 

11. Paneli konsideron që ankuesi mbështetet në shkeljen e të drejtës për jetë të vëllait të tij, e 

garantuar me nenin 2 të Konventës Evropiane mbi të Drejtat e Njeriut (KEDNJ) dhe në 

shkeljen e të drejtës së tij për të qenë i lirë nga trajtimi johuman dhe degradues, e 

garantuar me nenin 3 të KEDNJ-së. 

 

IV. LIGJI 

 

12. Para se ta shqyrtojë bazueshmërinë e ankesës, Paneli duhet së pari të vendosë nëse do ta 

pranojë ankesën, duke pasur parasysh kriteret e pranueshmërisë të përcaktuara në nenet 1, 

2 dhe 3 të Rregullores së UNMIK-ut nr. 2006/12. 

 

Shkelja e pretenduar e nenit 2 të KEDNJ-së 

 

13. Ankuesi ankohet, në esencë, për mungesën e një hetimi adekuat penal për vrasjen e vëllait 

të tij. 

 

14. PSSP-ja argumenton që z. Vlladislav Bullatoviq ishte plagosur gjatë një sulmi ushtarak, 

para se UNMIK-u ta marrë përgjegjësinë për administrim në territorin e Kosovës sipas 

mandatit të Këshillit të Sigurimit të Organizatës së Kombeve të Bashkuara pas miratimit 

të Rezolutës 1244,më 10 qershor 1999. PSSP-ja argumenton më tutje se asnjë dosje mbi 

çështjen nuk është gjetur dhe që nuk është e qartë nga dokumentacioni në dispozicion nëse 

i është bërë ndonjë raport UNMIK-ut në lidhje me vrasjen e z. Vlladislav Bullatoviq,në 

mënyrë që të lehtësohen hetimetpër Policinë e UNMIK-ut me synimin për t’i identifikuar 

autorët. PSSP-ja pohon që, në mungesë të informatave të tilla, UNMIK-u nuk kishte 

ndonjë obligim të kryejë hetim sipas nenit 2 të KEDNJ-së. Prandaj, PSSP-ja pohon që kjo 

pjesë e ankesës është “e pajustifikueshme” dhe prima faciee papranueshme.  

 

15. Paneli thekson që mund të ngrihet çështja e aplikueshmërisë së nenit 2 të KEDNJ-së në 

rrethanat e këtij rasti, për sa i përket vdekjes së luftëtarit si rezultat i një operacioni 

ushtarak. Megjithatë, Paneli e lë këtë pyetje të hapur, duke pasur parasysh që kjo pjesë e 

ankesës është në çdo rast e papranueshme për arsyen vijuese. 

 

16. Paneli i referohet praktikës gjyqësore të Gjykatës Evropiane për të Drejtat e Njeriut, duke 

përcaktuar obligimin sipas nenit 2 të KEDNJ-së të autoriteteve kompetente për të kryer 

një hetim efektiv për vrasjet që rezultuan nga përdorimi i forcës. Gjykata konsideron që 

autoritetet duhet të veprojnë me lëvizjen e tyre sapo çështja të jetë vënë në vëmendjen e 

tyre, dhe ata nuk mund t’ia lënë këtë iniciativës së një të afërmi të dorëzojë një ankesë 

formale apo të marrë përgjegjësinë për kryerjen e ndonjë procedure hetuese (shih, p.sh., 

Gjykata Evropiane për të Drejtat e Njeriut (GJEDNJ) (Dhoma e Lartë), Ílhan kundër 

Turqisë, nr. 22277/93, vendimi i gjykatës, 27 qershor 2000, § 63, KEDNJ 2000-VII; 

GJEDNJ, Rantsev kundër Qipros dhe Rusisë, nr. 25965/04, vendimi i gjykatës, 7 janar 

2010, § 232; GJEDNJ (Dhoma e Lartë), Al-Skeini dhe të tjerëtkundër Mbretërisë së 

Bashkuar, nr. 55721/07, vendimi i gjykatës, 7 korrik 2011, § 165). Për detyrën që të 

rrjedhë hetimi, nuk është pra vendimtare nëse anëtarët e familjes së të vdekurit apo të 

tjerët kanë dorëzuar ankesë formale tek autoriteti relevant hetimor (GJEDNJErgi kundër 

Turqisë, nr. 23818/94, vendimi i gjykatës, 28 korrik 1998, Raporte për gjykimet dhe 

vendimet, 1998-IV, § 82; GJEDNJ, Yaşa kundër Turqisë, nr. 22495/93, vendimi i 

gjykatës,  2 shtator 1998, Raporte për gjykimet dhe vendimet, 1998-VI, § 100). 

 

17. Paneli thekson, megjithatë, që nuk ka asnjë tregues që në rastin aktual autoritetet e 

UNMIK-ut ishin të informuara apo ishin ndryshe në dijeni për vdekjen e z. Vlladislav 

Bullatoviq. Prandaj, Paneli konsideron që sipas rrethanave të rastit aktual, UNMIK-u nuk 

kishte obligim që të kryejë hetim efektiv për vdekjen e z. Vlladislav Bullatoviq sipas nenit 

2 të KEDNJ-së." 

 

18. Nga kjo rrjedh që kjo pjesë e ankesës është qartë e pabazuar në kuptim të nenit 3.3 të 

Rregullores së UNMIK-ut nr. 2006/12, dhe prandaj është e papranueshme. 

 

Shkelja e pretenduar e nenit 3 të KEDNJ-së 

 

19. Ankuesi ankohet për vuajtjen mentale dhe dhimbjen që atij i janë shkaktuar nga situata që 

ndërlidhet me vrasjen e vëllait të tij. 

 

20. Në komentet e tij, PSSP-ja argumenton që, derisa ankuesi deklaron që ai ka përjetuar 

vuajtje mentale dhe dhimbje si rezultat i vdekjes së vëllait të tij, nuk ka asnjë pretendim të 

shprehur se kjo vuajtje dhe dhimbje ishin rezultat i përgjigjes së UNMIK-ut ndaj vrasjes 

së z. Vlladislav Bullatoviq. Për atë arsye, kjo pjesë e ankesës është e papranueshme si 

qartë e pabazuar. 

 

21. Për arsyet e njëjta si ato të ndërlidhura me ankesën te neni 2 i KEDNJ-së, megjithëse nuk 

kemi asnjë dyshim për vuajtjen e thellë që i është shkaktuar ankuesit nga vdekja e vëllait 

të tij, Paneli nuk gjen asnjë formë të shkeljes së nenit 3 të KEDNJ-së nga UNMIK-u. 

 

22. Nga kjo rrjedh që kjo pjesë e ankesës është qartë e pabazuar në kuptim të nenit 3.3 të 

Rregullores së UNMIK-ut nr. 2006/12, prandaj është e papranueshme. 

PËR KËTO ARSYE, 

 

Paneli, unanimisht, 

 

 

E SHPALL ANKESËN TË PAPRANUESHME. 

 

 

 

 

Andrey ANTONOV      Marek NOWICKI 

  Zyrtar ekzekutiv       Kryesues 

 

 


